
Бунинг учун якка тартибдаги 
тадбиркор сифатида давлат рўйха-
тидан ўтиб, банк кредити ҳисо-
бидан иш ўрни яратиш ва ишлаб 
чиқаришни кўпайтиришни мақсад 
қилгандим. Бунинг учун икки 
ой беҳуда солиқ тўладим, банк 
ходимининг талаби билан банкдан 
ҳисоб-рақам очдик, муҳр олдим. 
Аммо “Агробанк” туман филиалига 
кўп маротаба мурожаат қилишимга 
қарамасдан, турли важлар билан 
кредит ажратмади. Бир сафар 
паррандачилик учун кредит ажра-
тишини билдирди, аммо мен ўз 
йўналишим бўйича кредит олмоқ-
чи эканлигимни айтдим. Лекин йил 
тугади ҳамки, кредитдан дарак 
йўқ. 

2022 йил март ойида 810 минг 
“бадал пули” тўлаб, “Ҳунарманд 

уюшмаси” туман бўлимига аъзо 
бўлдим. Кредит ҳоким ёрдамчи-
сининг тавсияси асосида ажра-
тилишини эшитиб, унга ҳам кўп 
мурожаат қилдим. У эса ҳар хил 
ҳужжат олиб келишимни сўрайди. 
Ҳоким ёрдамчиси банкка икки хил 
ҳужжат тақдим этган. Яъни, мени 
ҳам жисмоний шахс, ҳам тадбиркор 
сифатида кўрсатиб ҳужжат берган. 
Банкдагилар бу икки хил ҳужжат 
билан кередит ажратилмаслигини 
айтмоқда. 

Мен фаолиятни кенгайтири-
шимга ишониб, март ойининг 
ўрталарида таъминотчи корхона 
билан электрон шартнома имзолаб, 
тахта, бўёқлар ва бошқа керакли 
хомашё  олгандим. Энди таъминот-
чи етказган маҳсулоти учун пулини 
сўрайди, банк эса икки йилдан 

буён кредит ажратишни пайсалга 
солади. 

Қонуний фаолият юритиб, 
ёшларни иш билан таъминлаш, 
уларга ҳунар ўргатишим менинг 
айбимми? Ҳоким ёрдамчиси кунда 
сарсон қилади, сектордагилар 
ҳар доим ёлғон ваъда билан 
жўнатишади. Туман ҳокими қабу-
лида ходимларга кўрсатма бера-
ди, улар “бажарамиз”дан нарига 
ўтмайди. Икки йилдан буён шу 
масалада ёрдам сўраб, Президент 
порталига ҳам мурожаат қилдим. 
Банк ходимлари, масъуллари 
уйимга келиб, “Мурожаатни ёпиш 
учун имзо қўйиб беринг, сизга 
кредит ажратамиз”, дейишади, 
имзо қўйдиришгач, уларни топиб 
бўлмайди. 

Қонуний тадбиркорлик қилиш 
истагидаги фуқарога муносабат 
шуми? 

Абдуназар БОТИРОВ,
Пахтачи тумани 

Болтали маҳалласи.

4-7 апрель кунлари вилоятимизда ре-
спублика ишчи гуруҳининг суд-ҳуқуқ 
масалалари бўйича оммавий қабуллари 
ўтказилиши кўзда тутилган.  Ўзбеки-
стон Республикаси Президенти Адми-
нистрацияси, Президент Халқ қабул-
хоналари, Олий суд, Судьялар Олий 
Кенгаши, Бош прокуратура, Адлия, 
Ички ишлар вазирликлари, Давлат 
божхона қўмитаси, вилоят ҳокимли-
ги раҳбар ходимлари иштирокидаги 
қабул дастлаб Ургут туманида 
ўтказилди.

Унда Ургут ва Тойлоқ туманлари аҳо-
лиси, тадбиркорлик субъектлари иштирок этди.

Ўзбекистон Республикаси Президенти маслаҳатчи-
сининг биринчи ўринбосари, республика ишчи гуруҳи 
раҳбари Улуғбек Муҳаммадиев юртимизда “Инсон қадри 
учун!” тамойили асосида амалга оширилаётган ислоҳот-
лар жараёнида аҳолининг ҳуқуқ ва манфаатларини 
ҳимоя қилиш энг муҳим вазифалардан бири эканлигини 
таъкидлади. Аммо ҳаётда турли ҳолатлар сабаб суд-ҳуқуқ 
масалалари билан боғлиқ муаммолар юзага келиши, кам-
чиликларга йўл қўйилиши мумкин. Ана шундай шароитда 
фуқароларга енгиллик яратиш, улар сарсонгарчилиги-
нинг олдини олиш ва ҳуқуқий ёрдам кўрсатиш мақсадида 
жойларда оммавий сайёр қабуллар ташкил этилмоқда. 
Мазкур тадбирларда суд-ҳуқуқ идораларининг республи-
ка даражасидаги раҳбарлари иштирок этиб, фуқаролар-
нинг мурожаатларини эшитмоқда.

– Онам – Дилшода Мустафоеванинг пенсия билан 
боғлиқ мурожаатига ечим излаб, турли идораларга 
мурожаат қилдик, лекин натижа бўлмади, – дейди 
Ургут тумани Чоштепа маҳалласида яшовчи Комил 
Долиев. – Бугунги қабулда ушбу масала бўйича Олий 
суд масъулларига мурожаат қилдик. Муаммо шу 
ернинг ўзида ўрганиб чиқилиб, фуқаролик ишлари 
бўйича Ургут тумани судининг сайёр суд мажлиси 
ўтказилди ва масаламиз ҳал бўлди. 

Ургут тумани Бешкон маҳалласида яшовчи Шаб-
нам Турдиқулова республикадан келган раҳбарларга 
ўзининг ишсизлигини айтиб, мурожаат қилди. Шаб-
намга туманда мавжуд иш ўринлари, шунингдек, уйда 
ўтириб тикувчилик қилиши ва доимий даромад ман-
баига эга бўлиши учун тикув машинкаси ажратилиши 

таклиф этилди.
– Кенагас касб-ҳунар коллежини 

битирганман, тикувчиликка уқувим 
борлиги учун тикув машинкаси олиш-
ни танладим, – дейди Ш.Турдиқулова.

Оммавий қабул давомида Олий суд 
ва Бош прокуратура масъуллари фуқа-

роларнинг алимент ундириш, уй-жойга 
бўлган ҳуқуқини тиклаш, жиноят ишини 
қайта кўриб чиқиш билан боғлиқ мурожа-
атларини эшитди. Ички ишлар вазирлиги 
томонидан ўндан ортиқ ёшларга паспорт 
ва ID-карталар топширилди, олти нафар 
хотин-қизга ҳимоя ордери берилди. Шу-

нингдек, ички ишлар идораларида ишлаш 

истагида мурожаат қилган йигитларнинг масалалари 
ҳам белгиланган тартибда кўриб чиқилиб, ҳал этили-
ши белгиланди. 

Вилоят ҳокими ўринбосари Р.Қобилов, Ургут ва 
Тойлоқ туманлари ҳокимлари, бошқа масъуллар ом-
мавий қабулга келган фуқароларнинг турли соҳалар 
бўйича мурожаатларини эшитиб, зарур чора-тадбир 
белгилади. Аксарият муаммоларга шу ернинг ўзида 
ечим топилди.

Шунингдек, оммавий қабулда аввалги қабулларда 
кўтарган масаласи ҳал бўлган фуқаролар ҳам келиб, 
масъулларга миннатдорлик билдирди. 

– Ўтган йил Тойлоқ туманида ўтказилган шу 
каби оммавий қабулда иштирок этиб, янги қурилган 
уйларимизни табиий газ тармоғига улаш ва қурилиш 
ишларининг сифатсиз бажарилгани юзасидан респуб
лика масъулларига мурожаат қилгандик, – дейди 
Ургут тумани Мерганча маҳалласида яшовчи Зина 
Ибрагимова. – Шундан кейин масаламиз ечим топди – 
180 хўжаликка табиий газ тармоғига уланди. Уйлари-
мизни қурган қурилиш ташкилотларидан моддий ва 
маънавий зарар ундириш тўғрисида суд қарори қабул 
қилиниб, ҳозирда ижроси таъминланмоқда. Шунинг 
учун бугунги қабулга келиб, раҳбарларга миннатдор-
лик билдирдим.

Оммавий қабул ўтказилаётган жойда бўш иш ўрин-
лари ярмаркаси ташкил этилди. Давлат хизматлари 
маркази томонидан сайёр давлат хизматлари кўрсати-
лиши йўлга қўйилди.

Республика ишчи гуруҳининг оммавий қабулларида 
вилоятнинг барча туман ва шаҳарлари қамраб олинади.

²АФТА ОММАВИЙ ªАБУЛЛАР БИЛАН БОШЛАНДИ
Вилоят ҳокими Э.Турдимовнинг кеча Самарқанд 
шаҳридаги Ватанпарвар маҳалласида ўтказилган 
сайёр қабулида ҳокимга мурожаат қилиш учун 
рўйхатдан ўтган фуқаролар сони эрта тонгда 
100 нафар бўлса, соат 11:00 га яқин 400 дан ошиб 
кетди. 

Мурожаатлар кўплиги сабабини бир неча омилларда кўриш 
мумкин.

Биринчидан, афтидан сайёр қабулда муаммонинг ҳал бўлиши 
осонроқ, қабулга кириб, вилоят ҳокимига масалани айтасиз ва 
шу ернинг ўзида масъул раҳбар муаммодан хабардор қилинади 
ва тезда кўриб чиқилади. 

Аммо қабул чоғидаги кузатувимиздан билдикки, вилоят ҳоки-
ми қабулига келиб, шах-

сан ўзидан сўрамаса 
ҳам ҳал бўладиган 
масалалар кам эмас. 

Масалан, кечаги 
қабулда фуқаро-
лардан бири вилоят 
ҳокимидан сана-
торияга йўлланма 
сўради. Мурожаат 
ижобий ҳал эти-
лиши учун шу ер-
нинг ўзида вилоят 
касаба уюшмала-
ри кенгаши ма-
съуллари жалб 
этилди. Ҳамма 
ҳам яхши дам 
олишга ҳақли, 
эътироз йўқ. 
Лекин кенгаш 
вакилининг 
айтишича, фуқаро олдин мазкур муаммо бўйича уларга бирор 
марта мурожаат қилмаган. Эҳтимол, бошқа ташкилотларга ишон-
чсизлик ҳам шундай йўл тутишга ундагандир.

Уй-жой билан боғлиқ мурожаатлар кўплиги ҳақида айтилади. 
Бу мурожаатларнинг ўзини ҳам иккига бўлиш мумкин. Айрим 
фуқаролар субсидия ёки бошқа қонуний ечими бўлган йўллар 
орқали уй олишга кўмак сўрамоқда ва уларга ёрдам кўрсатил-
моқда. Яна айримлар эса “менга бепул уй берсангиз”, деган 
масала билан мурожаат қилмоқда. 

Шундай мурожаатлар борки, ҳар қанча харажат талаб қилма-
син, фуқарони ноумид қайтариб бўлмайди. Кечаги қабулга Ургут 
туманидан келган фуқаролардан бири 38 ёшли ўғлига жигар 
циррози ташхиси қўйилгани, даволаниш учун жигар кўчириш та-
лаб этилиши, амалиёт хорижда ўтказилишини айтди. Операция 
учун эса 30 минг АҚШ доллари керак. Қабулда мазкур маблағ-
нинг тенг ярми ҳокимлик томонидан қоплаб берилиши айтилди.

Вилоят ҳокимининг сайёр қабулига ҳар бир фуқаро қайсидир 
муаммо билан келган, деб бўлмайди. Шунчаки, давлат бошқарув 
идораларига миннатдорчилик билдириш учун келганлар ҳам бор 
экан. 

Самарқанд шаҳрида яшовчи Кубаро Маҳмудованинг набираси 
шу вақтгача Украинанинг Киев шаҳрида таҳсил олган. Мамла-
катда нотинчлик бошлангач, бутун оила аъзолари ундан хаво-
тирда қолган. Ҳукумат саъй-ҳаракатлари билан бошқа талабалар 
қатори К.Маҳмудованинг набираси ҳам Ватанга қайтарилган.  

- Фарзандим юртимизга, уйга соғ-саломат келди. Шу ерда 
ўқишини давом эттирадиган бўлди, саросимали вазиятдан чиқиб 
кетдик. Шунинг учун расман миннатдорчилик билдиришга кел-
дим, - дейди фуқаро. 

Дарвоқе, келган фуқаролар орасида деярли барча сайёр қа-
булларда қайсидир муаммо билан ташриф буюрадиган, деярли 

барча раҳбарларга таниш бўлиб қолганлар ҳам 
йўқ эмас. Илож қанча, ҳеч кимга “Сиз ҳар сафар 
келасиз-ку”, деб бўлмайди. Қабул барча учун-да.

* * *
Вилоят ҳокими Эркинжон Турдимов аҳоли билан 

тўғридан-тўғри мулоқотни кенгайтириш, жойларда 
мавжуд муаммоларни аниқлаш ва бартараф этиш, 
аниқ ва тезкор чоралар ишлаб чиқиш мақсадида 2 
апрель куни Нуробод тумани Сарой маҳалласида сай-
ёр қабул ўтказди.

Сайёр қабул доирасида қатор мурожаатлар тин-
гланди. Жумладан, бандлик, пенсия, моддий ёрдам ва 
ижтимоий нафақаларнинг тўланиши, мактаб ва боғча 
қуриш, алимент қарздорлигини ундириш, табиий газ, 
электр энергиясидаги узилишлар, йўл масаласи, кре-
дит олиш борасидаги муаммоларга масъуллар эътибори 
қаратилди.

- Йўлимиз 1981 йилда қурилган, - дейди Шерали Баратов. 
– Мана, қирқ йилдирки, ҳеч ким бу йўлга эътибор қилгани йўқ. 
Оқибатда кўча ўйилиб, Бошқудуқ, Қизилқуёш, Улус сингари 
бешта маҳалла фойдаланадиган йўлга жилла қурса тош тўкил-
са, деб келгандик. Вилоят ҳокими бу иш ҳозироқ бошланишини 
билдирди. Бу ҳақда масъулларга аниқ топшириқлар берди. 

Сайёр қабул давомида фуқаролар тўғридан-тўғри тегишли 
идора раҳбарларига ўз масала ва муаммосини айтиб, қонуний 
жавоб олди. Муҳими, ҳақиқатда муҳтож айрим кишиларнинг 
муаммоси шу ернинг ўзида ижобий ҳал қилинди. 

Жумладан, ота-онасиз қолган Диёра Эргашева давлатнинг 
ғамхўрлигини ўз тақдири мисолида ҳис қилди. Негаки, укалари-
ни оёққа турғазиш баробарида ўзи олий маълумот олиш иста-
гида бўлган бу қизга вилоят ҳокими яқин бир ой ичида янги уй 
берилишини билдирди.

Самарқанд туманидан келган Ботир Қурбонов маҳаллага 
келтирилган табиий газ қувурларидан тармоқ тортиш бораси-
да мурожаат қилди. Масала мутасадди ташкилотлар томонидан 
кўриб чиқилиб, ижобий ҳал этилиши таъкидланди. 

Сайёр қабул доирасида нурободлик Шавкат бахшининг китоб 
чоп этишда амалий ёрдам сўраб қилган мурожаати шу ернинг 
ўзида ижобий ҳал бўлди. Масалага ечим топилганидан хурсанд 
бўлган бахшининг 11 ёшли ўғли Муҳаммад дўмбира чертиб, 
қўшиқ куйлади.

Умуман, аҳолининг муаммоларини аниқлаш, уларни ижобий 
ҳал этишда натижадорликка эришиш мақсадида ўтказилган 
сайёр қабул доирасида билдирилган мурожаатлар назоратга 
олиниб, қонуний ҳал этилиши таъминланади. Зеро, халқ билан 
мулоқот, унинг дарду ташвишини тинглаш асносида мушкулини 
осон қилиш “Инсон қадри учун!” шиорининг амалдаги исботи 
бўлиши, шубҳасиз.

Хат таҳрирсиз босилмоқда

Банк, ҳокимият, ёрдамчи
“Учбурчак”дан кредит излаётган тадбиркор

20 йилдан буён дурадгор устаман. Эшик-ром, стол-стул, 
ўриндиқлар, умуман, тахта билан бажариладиган барча 
жиҳозларни ясайман. 2021 йил апрелда қонуний тарзда 
фаолиятимни кенгайтириш ва маҳалламиздаги ёшларни иш 
билан банд қилиш истаги пайдо бўлди. 

“Маҳаллий давлат ҳокимияти тўғрисида”ги Ўзбекистон 
Республикаси Қонунининг 17-моддасига асосан ҚАРОР  
ҚИЛАМАН:

1. Халқ депутатлари вилоят Кенгашининг олтинчи чақириқ 
олтмиш биринчи сессияси 2022 йил 8 апрель куни соат 
9:00 да чақирилсин.

2. Сессия кун тартибига қуйидаги масалалар киритилсин:
- вилоят ҳокимининг биринчи ўринбосари Ж.Ўроқовнинг 

вилоятда хизматлар соҳасини ривожлантириш бўйича амалга 
оширилаётган ишлар тўғрисидаги ҳисоботи;

- вилоят ҳокимлиги ижро назорати гуруҳи раҳбари З.Раҳи-
мовнинг Ўзбекистон Республикаси Президентининг 2021 йил 
10 февралдаги “Қонунчилик ҳужжатлари ижросини самарали 
ташкил этишда давлат бошқаруви органлари ва маҳаллий 
ижро этувчи ҳокимият органлари раҳбарларининг шахсий 
жавобгарлигини кучайтиришга доир қўшимча чора-тадбирлар 
тўғрисида”ги ПФ-6166-сон фармони ижроси юзасидан ҳисобо-
ти;

- ёшларга оид давлат сиёсатининг вилоятда амалга оши-
рилишини рейтинг баҳолашнинг натижалари тўғрисида Ёшлар 
ишлари агентлиги вилоят бошқармаси бошлиғи Ҳ.Тўхтаевнинг 
ҳисоботи;

- Нарпай тумани ҳокими вазифасини бажарувчи Ш.Раҳмо-
нов ва сектор раҳбарларининг туманни ижтимоий-иқтисодий 

ривожлантириш даражасини баҳолашнинг рейтинг кўрсат-
кичларига кўра, туманнинг ижтимоий-иқтисодий ривожланиш 
ҳолатини яхшилаш юзасидан амалий чора-тадбирлар дасту-
рининг ижроси тўғрисидаги ҳисоботи;

- Тойлоқ туманида маҳаллабай ишлаш ва маҳаллалардаги 
ҳоким ёрдамчилари фаолиятини ташкил этиш бўйича амал-
га оширилган ишлар юзасидан туман маҳаллабай ишлаш ва 
тадбиркорликни ривожлантириш маркази раҳбари Ж.Турсу-
новнинг ҳисоботи;

- халқ депутатлари вилоят Кенгашида бўшаб қолган ўрин-
ларга сайлов ўтказиш тўғрисида;

- халқ депутатлари вилоят Кенгаши котибияти мудири, 
бош юрисконсульти ва бош мутахассисларининг функционал 
вазифаларини тасдиқлаш тўғрисида;

- давлат ва жамоат эҳтиёжлари учун ер участкаларини 
олиб қўйиш бўйича тақдимотни кўриб чиқиш ва тасдиқлаш 
тўғрисида;

- вилоят маҳаллий бюджетининг қўшимча манбаларидан 
мақсадли фойдаланиш тўғрисида;

- бошқа масалалар.

Вилоят ҳокими          Э.ТУРДИМОВ

2022 йил 1 апрель

Самарқанд вилояти ҳокимининг ҚАРОРИ

Халқ депутатлари вилоят Кенгашининг 
олтинчи чақириқ олтмиш биринчи 

сессиясини чақириш тўғрисида



XODIMLARNING ISHNI BAJARISH SHARTLARI MUDDATLI 
XARAKTERGA EGA BO‘LISHI MUMKIN EMAS

2022-yil 5-aprel, seshanba, 
39 (23.606)-son2

Tyutor talabaga o‘quv jarayoni 
davomida o‘z salohiyatini namoy-
on qilish, o‘zini yanada yaxshiroq 
anglash, o‘qish va hayotda to‘g‘ri 
qaror qabul qilish va tanlashni 
o‘rgatadi. U talabaga har bir qad-
am va harakatlarining oqibatlarini 
anglash, hayotda o‘z qiziqishlarini 
topishga yordam beradi. 

Samarqand davlat arxitektu-
ra-qurilish institutida yoshlarning 
bo‘sh vaqtini mazmunli o‘tkazish 
uchun 34 yo‘nalishdagi to‘garak 
va klublar tashkil etilgan. Insti-
tut tyutorlari tomonidan tizimli 
ravishda ma’naviy-ma’rifiy tadbirlar 
uyushtirib borilmoqda.  

Oldin guruh murabbiyi ham 
dars o‘tib, ham talabalar bilan ish-
lashi bir qancha qiyinchilik tug‘di-
rar edi. Hozir biz dars o‘tmaymiz, 
bor e’tiborni talabaning o‘quv 
va ijtimoiy holatini yaxshilash
ga qaratganmiz. Institutimizda 
o‘zaro tajriba almashish borasida 
seminar-treninglar o‘tkazilib, har 
hafta bir nafar tyutor o‘z maho
rat darslarini tashkil qilayotganligi 
yaxshi samara beryapti. Bu borada 

institut rektori Chidem Turkyilmaz 
boshchiligida xalqaro tajribalar 
o‘rganilmoqda va amaliyotga joriy 
etilmoqda.

Har bir tyutor o‘ziga birik-
tirilgan guruh talabalarini besh 
muhim tashabbus doirasida 
tashkil etilgan klub va to‘garak-
larga jalb etib bormoqda ham-
da ularning ijodiy qobiliyati va 
iste’dodini namoyon etishi uchun 
imkon yaratmoqda. Talabalarning 
huquq va qonuniy manfaatlarini 
himoya qilish bilan birga, ularning 
ta’lim olishi, yashashi va dam 
olishi uchun sharoit yaratishga 
ko‘maklashyapmiz. 

Shuningdek, iqtidorli va 
iste’dodli talabalarni aniqlab, 
ularning turli tanlov va fan olimpi-
adalarida munosib ishtirok etishiga 
hamda talabalarning loyiha va 
startaplarini amalga oshirishga his-
sa qo‘shyapmiz. 

Latif TASHAYEV, 
Erkin QAMAROV,

Samarqand davlat 
arxitektura-qurilish 
instituti tyutorlari.

 -  Туманда 305 ўринли марка-
зий шифохона, 300 қатновли 3 та  
оилавий поликлиника, 400 қатнов-
ли оилавий шифокор пункти ҳамда 
15 ўринли  реабилитация бўлими 
аҳолига хизмат қиляпти, - дейди 
туман тиббиёт бирлашмаси бошлиғи 
В.Худойқулов. -  Уларда 241 нафар 
шифокор, 915 нафар ҳамшира, 239 
нафар кичик тиббий ходим фаолият 
кўрсатмоқда. Аммо туман тиббиёт 
бирлашмаси бўйича 75 нафар тибби-
ёт ходими етишмайди.  

Шундан сўнг журналистлар туман 
марказидан қарийб 30 километр 
узоқликда жойлашган Хўжамазгил 

маҳалласидаги 44-поликлиникада 
бўлди.  

- Маҳаллада 4565 нафар аҳолига 
30 нафар тиббиёт ходими хизмат 
кўрсатмоқда, -  дейди поликлиника 
тез тиббий ёрдам шифокори Хай-
рулла Исоқов. – Поликлиникамизда 
алоҳида тез тиббий ёрдам шохобчаси 
бўлиб, 7 нафар навбатчи шифокор,  
6 нафар навбатчи ҳамшира ишла-
япти. Олдин тез тиббий ёрдам дори-
лари етишмасди. Энди эса аҳолига 
дорилар бепул тарқатиляпти. Яқинда 
янги тез тиббий ёрдам машинаси ҳам 
берилди. Ҳозир энг узоқ қишлоқлар-
га 12 дақиқада етиб боряпмиз.

Бунда асосий эътибор хирур-
гик касалликлар ва туғма нуқсонли 
болаларни аниқлашга қаратилди. 
Тиббий кўрикда болалар жарроҳлари, 
невролог, стоматолог, педиатр, УТТ 
мутахассиси, болалар гинекологи, 
кардиолог ҳамда врач-ортопедлар 
қатнашди. Чуқурлаштирилган тиббий 
кўрикда 398 нафарга яқин бола тек-
ширилиб, улардан 70 га яқинида тур-
ли хирургик касалликлар аниқланди.

Бемор болалар СамДТУ 2-клини-
касида соғломлаштиришга тавсия 
этилди. 

Бундан ташқари, тумандаги 29 ва 
45-умумий ўрта таълим мактабларида 
1700 нафар ўқувчи тиббий кўрикдан 
ўтказилиб, улардан 57 нафарида 
хирургик касалликлар аниқланди ва 
клиникада соғломлаштиришга тавсия 
берилди.

Одилбек АҲМЕДОВ.

Президент ташрифидан сўнг
Самарқанд шаҳридаги 59-кўзи ожиз болалар учун ихтисос
лаштирилган мактабда вилоятимизнинг турли ҳудудларидан 
келган ўғил-қизлар таҳсил олади. Бугун мактабда 259 нафар 
ўқувчи истиқомат қилади, яъни ҳам таълим, ҳам тарбия олади. 
Қизларга дарсдан кейин пишириқ пишириш, овқат тайёрлаш 
ўргатилади. Йигит-қизлар оилавий ҳаётга ҳам тайёрланади.

Имконияти
чекланса-да 
иқтидори 
чекланмаганлар

Мактаб ўқувчилари ҳар йили 
республика фан олимпиадаларида она 
тили, математика фанларидан қатна-
шиб, юқори ўринларни қўлга кири-
тиб келмоқда. Ўтган йили бир нафар 
ўқувчи республика фан олимпиадасида 
ғолиб бўлган бўлса, бу йил 4 нафар 
ўқувчи республика фан олимпиадасида 
қатнашади. Мактабда 60 нафар педагог 
меҳнат қилади, уларнинг 55 нафари 
кўзи ожиз ўқитувчилардир. 

- Улар қалби билан дунёни кўради, 
ҳатто соғлом кишилардан кўра зеҳни, 
фикрлаши, қобилияти кучли, - дейди 
мактаб директори Абдуҳалим Мелиев. 
- Ҳозирги баъзи ёшларимиз вақтини 
интернетга, кўнгилочар жойларга 
сарфласа, кўзи ожиз инсонлар вақтини 
билим олиш, тафаккурини кенгайти-
ришга сарфлайди. Ўқувчиларимизнинг 
бир нафари шахмат бўйича, икки на-
фари шашка бўйича жаҳон чемпиони. 

ПРЕЗИДЕНТ УЛАРГА
НИМАЛАРНИ ВАЪДА ҚИЛДИ?
Мактабнинг тажрибали ўқитувчила-

ридан бири она тили ва адабиёт фани 
ўқитувчиси Умида Суюнова яқинда 
“Содиқ хизматлари учун” медали билан 
тақдирланди.

- Ўз устимда тинимсиз ишлайман, - 
деди Умида Суюнова. – Компьютерда 
матн тера оламан. Клавиатурада ҳарф-
ларнинг жойлашувини ёддан биламан. 
Соғлом одамлардек тез ёзолмасам-да, 
клавиатура тугмаларини бармоқларим 
билан санаб, керакли ҳарфни топиб, 
матнни тераман. Телефонимда ҳам 
гапирувчи дастур бор. У орқали теле-
грам, фейсбук, инстаграм каби ижти-
моий тармоқлардан фойдаланаман. 
Масалан, телеграм орқали сизга бирон 
нарса жўнатмоқчи бўлсам, ўша матн 
ёки расмни телефоним “юборайми”, деб 
сўрайди. Бирданига юбормайди, мен 
тасдиқлаганимдан кейин жўнатади.    

Адабиётнинг қуроли сўз, болалар-
ни китобга қизиқтириш учун асардаги 
воқеалар ривожини айтиб бераман ёки 
аудио ёзувли китобларни болаларга 
эшиттираман. Ўқувчи ўзи хоҳлаб, ўша 
китобни топиб ўқийди.   

Мактабда ўқувчиларга брайл 
алифбосида дарс ўтамиз. Брайл 
ҳарфлари темир мосламалар орқали 
қаттиқ қоғозга тешиб ёзилади. Ҳар 
бир боланинг қўлидан ушлаб, ёзишни 
ўргатамиз. Болалар бир қўли билан 
ёзса, иккинчи қўли билан хатосини 
текшириб кетади. Шунингдек, ёзадиган 
қатордан чиқиб кетмаслиги керак. 

Бизда дарслик масаласида муаммо 
бор. Оддий мактабларда дарсликлар 
ҳар икки йилда алмаштирилади. Бизда 
эса дарслик китоблар алмашгунича 
етти-саккиз йил ўтиб кетади. Бу вақт 
ичида брайл ёзувлари ўқилавергани-
дан силлиқлашиб кетади, оқибатда 

ўқиш қийинлашади. Бундан ташқари, 
дарсликдаги мавзуларда ҳам ўзгариш
лар бўлиши мумкин. Барча мактаб
лардаги каби бизда ҳам давлат таълим 
стандартлари асосида дарсликдаги 
мавзулар ўқитилади. 

Ўқувчиларим жуда зеҳнли, китоб 
ўқишни яхши кўради, адабиёт фанига 
меҳри бўлакча. Шунинг учунми, улар 
орасида адабиёт фани ўқитувчиси 
бўлишни истайдиганлар кўп. Масалан, 
ўтган йили битирувчиларнинг 9 нафа-
ри олий таълим муассасалари, жумла-
дан, 2 нафари филология факультетига 
ўқишга кирди. Ўзим ҳам шу мактабда 
таҳсил олганман. Мактабни битириб, 
Самарқанд давлат университетининг 
филология факультетида ўқидим. 
Университетни битиргач, ўзим ўқиган 
мактабга ишга келдим ва 21 йилдан 
бери она тили ва адабиёт фанидан 
дарс бераман. Имкониятимиз чекланга-
нига қарамай, доим ҳаракатдамиз. 

Яқинда мактабимизга Президент 
Шавкат Мирзиёев келди. Давлат раҳба-
рига эришган ютуқларимизни, кўн-
глимиздаги тилакларимизни айтдик. 
Юртбошимиз билан дилдан суҳбатлаш-
дик. Кўзи ожиз болалар учун ихти-
сослаштирилган мактаблар ҳар бир 
вилоятда бор. Энди бизнинг мактаби-
миз республика бўйича таянч мактабга 
айлантирилар экан. Бундан бошимиз 
кўкка етди. 

Президент ташрифидан сўнг 
мактабга 30 миллиард сўм ажратилди. 
Энди мактаб ҳовлисида 200 ўринли 
болалар боғчаси қурилади. Ётоқхона, 
ошхона, тиббиёт хонаси ташкил эти-
лади. Боғчага болалар 3 ёшдан қабул 
қилиниб, улар мактабга тайёрланади.

БРАЙЛ ЁЗУВИДА 
ИНГЛИЗ ТИЛИ ДАРСЛИГИ ЙЎҚ
- Аслида кўзи ожизлар учун брайл

ча клавиатурали компьютерлар мавжуд, 
- дейди мактаб директори. - Ҳатто оддий 
матнни брайл алифбосида ёзиб, чиқариб 
берадиган принтерлар ишлаб чиқилган. 
Аммо ҳали бундай компьютерлар бизга 
келтирилмаган. Қанийди мактабимизда 
ҳам шундай компьютерлар бўлса, ўқувчи-
ларга замонавий дарслар ўтилса. Бундан 
ташқари, мамлакатимизда сифатли брайл 
қоғози ишлаб чиқариш йўлга қўйилмаган. 
Шунингдек, брайл ёзувли китоблар чиқа-
радиган босмахонага ҳам эҳтиёж юқори. 
Яна бир муаммомиз - бизда брайл ёзувида 
инглиз тили дарслиги йўқ.

Бундан ташқари, кўзи ожиз болалар 
учун Давлат тест маркази томонидан 
чиқарилган тест саволлари китоблари 
брайл ёзувида чоп этилмаган. Бу ер-
даги ўқитувчилар ҳам битирувчи синф 
ўқувчиларини олий таълим муассаса-
ларига тайёрлаётганида тест саволла-
ри китобидан фойдаланишни истайди. 

Хуршида ЭРНАЗАРОВА.

2021/2022-o‘quv yilidan yurtimizdagi oliy ta’lim 
muassasalarida talabalar bilan ishlash bo‘yicha “gu-
ruh murabbiyi” instituti bekor qilindi hamda davlat 
oliy ta’lim muassasalarida 1-3-kurs talabalarining 
ma’naviy va ijtimoiy holatini doimiy ravishda tahlil 
qilib boruvchi, mavjud muammolarni bartaraf etishda 
yaqindan yordam ko‘rsatuvchi tyutorlarni biriktirish 
amaliyoti yo‘lga qo‘yildi. 

TYUTORLAR 
talabalarga qanday 
yordam beryapti?

БУЛУН£УРДАГИ ТИББИЁТ МУАССАСАЛАРИДА А²ВОЛ ªАНДАЙ?
Вилоят соғлиқни 
сақлаш бошқар-
маси ташаббуси 
билан Булунғур 
туманининг чекка 
ҳудудларида аҳо-
лига кўрсатилаёт-
ган тиббий хизмат 
билан танишиш 
мақсадида ташкил 
этилган пресс-тур 
мазкур саволга 
жавоб беришдан 
бошланди. 

Олис қишлоқ болалари 
тиббий кўрикдан ўтказилди

Самарқанд давлат тиббиёт 
университети 2-клиника-
си бош врачи ҳамда юқори 
малакали мутахассислари-
дан иборат ишчи гуруҳ Паст 
Дарғом туманида бўлиб, 
туманнинг олис қишлоқла-
ридан туман марказий поли-
клиникасига чақирилган бо-
лаларни чуқурлаштирилган 
тиббий кўрикдан ўтказди. 

Пресс-тур

2022 йил 31 март куни “Ветеринария ва 
чорвачилик соҳасида кадрлар тайёр-
лаш тизимини тубдан такомиллашти-
риш тўғрисида” Ўзбекистон Респуб
ликаси Президенти қарори қабул 
қилинди.

Мазкур қарор билан Самарқанд ветеринария 
медицинаси институти негизида Самарқанд давлат 
ветеринария медицинаси, чорвачилик ва биотехно-
логиялар университети ташкил этилди. 

Ветеринария ва чорвачиликни ривожлантириш 
давлат қўмитаси тизимида фаолият юритадиган маз-
кур университет ветеринария медицинаси, вете-
ринария ва санитария экспертизаси, ветеринария 
диагностикаси ва лаборатория ишлари, ветерина-
рия фармацевтикаси, зооинженерия, ветеринария 
биотехнологияси, чорвачилик маҳсулотларини қай-
та ишлаш технологияси йўналишларида кадрлар 
тайёрловчи таянч давлат олий таълим муассасаси 
ҳисобланади.

Самарқанд ветеринария медицинаси институти 
талабалари университетда ўқишини давом эттиради 
ва битирувчиларга университет дипломи берилади.

Ветеринария соҳасида таълим жараёнларининг 
бевосита амалиёт билан уйғунликда ташкил этили-
шини, илм-фан ва технологиялар интеграциясини 
таъминлаш мақсадида университет ҳузурида хўжалик 
ҳисобида фаолият юритувчи Ветеринария клини-
каси ва касалликлар диагностикаси технопар-
ки ташкил этилади.

Технопарк таркибида қуйидаги таркибий бўлин-
малар ташкил этилади:

- ветеринария лаборатория-диагностика ва 
профилактика-даволаш клиникаси;

- сунъий уруғлантириш ва наслчилик-селек-
ция маркази;

- чорвачилик хўжаликлари ва аҳоли хона-
донида парваришланаётган ҳайвонлар учун 
озуқа етиштириш, жамғариш ва тайёрлаш бўйи-
ча уларга амалий ёрдам кўрсатадиган маслаҳат 
маркази.

Университетга соҳада 5 йиллик стажга эга бўл-
ган ходимлар тавсиянома асосида ўқишга тавсия 
этилганда, тўлов-контракт миқдори кундузги таълим 
йўналишидаги тўлов-контракт (стипендиясиз) миқ-
дорига тенглаштирилади.

Қарши ирригация ва агротехнологиялар инс
титутида 2022/2023 ўқув йилидан бакалавриат-
нинг кундузги ва сиртқи таълим шакллари бўйича 
“Чорвачилик маҳсулотларини қайта ишлаш 
технологияси” таълим йўналишида кадрлар 
тайёрлаш йўлга қўйилади.

Қашқадарё вилояти Қамаши туманидаги Қамаши 
хизмат кўрсатиш техникуми негизида университет-
нинг Қамаши ветеринария медицинаси техни-
куми ташкил этилади.

2022 йил 1 майдан бошлаб Ветеринария ил-
мий-тадқиқот институтининг илмий ходимлари 
(катта ва кичик илмий ходим) меҳнатига ҳақ 
тўлаш бўйича харажатлар Давлат бюджети маб
лағлари ҳисобидан молиялаштирилади.

Самарқанд ветеринария медицинаси институ-
тининг Тошкент ва Нукус филиаллари тегишли ра-
вишда университетнинг Тошкент ва Нукус фи-
лиаллари деб қайта номланади.

Самарқанд ветеринария медицинаси институти-
нинг академик лицейи ва Самарқанд, Ургут, Ну-
кус, Андижон ветеринария медицинаси техни-
кумлари университет таркибига ўтказилади.

* * *
2022 йил 1 апрель куни давлатимиз раҳбари 

“Самарқанд давлат тиббиёт университетини 
ташкил этиш ва соҳада кадрлар тайёрлаш ти-
зимини янада такомиллаштириш тўғрисида” 
қарор қабул қилди. 

Унга кўра, Самарқанд давлат тиббиёт институ-
ти Самарқанд давлат тиббиёт университети этиб 
қайта ташкил этилди. 

Университет таркибида:
- Самарқанд тумани, Ўрташиқ қишлоғида жой-

лашган Самарқанд вилояти саломатликни тиклаш 
шифохонаси негизида Самарқанд давлат тиббиёт 
университети ҳузуридаги Реабилитология ва 
спорт тиббиёти илмий-тадқиқот институти;

- Самарқанд давлат тиббиёт институтининг 
биринчи ва иккинчи клиникалари негизида Са-
марқанд давлат тиббиёт университетининг 
кўп тармоқли клиникаси ва Самарқанд давлат 
тиббиёт университети ихтисослашган болалар 
хирургик клиникаси;

- Республика ихтисослаштирилган эпидемиология, 
микробиология, юқумли ва паразитар касалликлар 
илмий-амалий тиббиёт марказининг Л.М.Исаев но-
мидаги филиали ва унинг клиникаси негизида уни-
верситет ҳузуридаги Л.М.Исаев номидаги Микро
биология, вирусология, юқумли ва паразитар 
касалликлар илмий-тадқиқот институти ва 
унинг клиникаси;

- Нейрохирургия ва нейрореабилитацияга 
ихтисослаштирилган илмий-амалий маркази;

- Иммунология, аллергология ва инсон гено-
микаси илмий маркази ташкил этилади.

Самарқанд давлат тиббиёт институтида таҳсил 
олаётган талабалар университетда мос бакалав-
риат таълим йўналишлари ва магистратура мута-
хассисликларида ўқишини давом эттиради ҳамда 
битирувчи курс талабаларига белгиланган тар-
тибда давлат намунасидаги университет дипломи 
берилади.

Вилоятимиздаги Абу Али ибн Сино номидаги Жа-
моат саломатлиги техникумлари ва тиббиёт коллеж-
лари университетга бириктирилади.

Қарор билан 2022-2025 йилларда Самарқанд 
давлат тиббиёт университетини комплекс ривожлан-
тириш дастури, университет кафедраларини Са-
марқанд вилояти туман (шаҳар)ларига бириктириш 
рўйхати тасдиқланди. Республика шошилинч тиббий 
ёрдам илмий маркази Самарқанд вилояти филиали 
янги бинога кўчирилиши муносабати билан ушбу 
филиалнинг бўшайдиган Самарқанд шаҳар, Мах-
думи Аъзам кўчаси, 18-уй манзилида жойлашган 
биноси университетга оператив бошқарув ҳуқуқи 
асосида бепул берилади ҳамда мазкур бинода Ней-
рохирургия ва нейрореабилитация ихтисослашти-
рилган илмий-амалий маркази, шунингдек, Имму-
нология, аллергология ва инсон геномикаси илмий 
маркази жойлаштирилади.

Самарқанддаги иккита институт 
УНИВЕРСИТЕТГА АЙЛАНДИ

Меҳнат кодексининг 76-моддасига асосан иш 
берувчининг муддатли меҳнат шартномаси тузиш 
ҳуқуқи чекланган.

Мазкур моддага мувофиқ, муддатли меҳнат шарт-
номалари:

- бажарилажак ишнинг хусусияти, уни бажариш 
шартлари ёки ходимнинг манфаатларини ҳисобга ол-
ган тарзда, номуайян муддатга мўлжалланган меҳнат 
шартномаларини тузиш мумкин бўлмаган ҳолларда;

- корхона раҳбари, унинг ўринбосарлари, бош 
бухгалтер билан, корхонада бош бухгалтер лавозими 
бўлмаган тақдирда эса бош бухгалтер вазифасини 

бажарувчи ходим билан;
- қонунда назарда тутилган бошқа ҳолларда 

тузилиши мумкин.
Бу вазиятда муддатли меҳнат шартномаси тузиш 

юқоридаги модданинг биринчи қоидасига тўғри 
келгандагина тузилиши мумкин. Лекин корхонадаги 
барча ходимларнинг иши хусусияти ва ишни ба-
жариш шартлари муддатли характерга эга бўлиши 
мумкин эмас, шунинг учун ҳам барча билан муддат-
ли шартнома тузиб бўлмайди. 

Ўктам КАМОЛОВ,
ҳуқуқшунос.

Муддатли меҳнат шартномаси кимлар билан тузилади?

Президент қарорига кўра

МАŠСАДИМИЗ –

 ҳар бир оилага соғлик ва 
фаровонлик олиб кириш!
Ўн уч йилдирки, Малайзиянинг 
халқаро “Gano Excel” корпорацияси 
билан Ўзбекистоннинг “Gano Shifo” 
масъулияти чекланган жамияти 
яқин ҳамкорлик қилиб келмоқда. 

Корпорация ўзининг бренд маҳсулоти 
бўлган, инсон ҳужайраси озуқаси ҳисобланган 
микронутрентлари орқали кўплаб ўзбекис­
тонликларни, хусусан, самарқандликларнинг 
соғлом ва фаровон яшашига ўз ҳиссасини 
қўшмоқда.

2009 йилда “Gano Shifo” МЧЖ Тошкент 
шаҳрида ўз ишини бошлаган бўлса, бугунга 
келиб, Самарқандда ҳам алоҳида янги офи­
сларни ишга туширмоқда. Вилоят бўйича 60 
дан зиёд якка тартибдаги тадбиркорлар инсон 
саломатлиги учун бир оила бўлиб ишламоқда.

Ана шундай янги офисдан бири Самарқанд 
шаҳрининг Ибн Сино кўчаси, 4-А уйда (мўл­
жал болалар кўп тармоқли шифохонаси) ўз 
фаолиятини  бошлади. Бинода 20 дан ортиқ 
якка тартибдаги тадбиркорлар ҳамда 2 та 
Гано-смарт дўкон учун зарур шарт-шароит 
яратилган. Уларга 2016 йилдан буён фаолият 
кўрсатиб келаётган оилавий тадбиркорлар 
Абдуғофир Тиркашев ва Маҳлиё Қодиро­
ва, Шокир Ҳасанов ва Райҳон Ибрагимова, 
якка тартибдаги тадбиркор Зебо Ибрагимова 
устоз-шогирд анъаналари асосида инсон сало­
матлиги сирларини ўргатади.  

Бинонинг очилиш маросимида “Gano Shifo” 
бош директори Лазиза Акбарова иштирок этиб, 
марказ самарқандликларнинг саломатлиги 
тикланиши, оилавий фаровонлиги яхшилани­
шига хизмат қилишини таъкидлади.  

Шунингдек, тадбирда “Gano Excel-Ўз­

бекистон” Ўзбе­
кистон-Малайзия 
қўшма корхонаси 
қадоқлаш заводи 
директори Газан­
фар Низамидди­
нов, заводнинг 
сифат бўйича 
директор ўринбо­
сари Фу Син Конг 
ҳамда республи­
канинг бошқа 
вилоятларидан 
келган юзлаб 
якка тартибдаги 
тадбиркорлар қат­
нашиб, ходимлар 
учун яратилган 
шароитлар билан 
яқиндан таниш­
ди ва тажриба 
алмашишди. Вилоятимизнинг барча туман­
ларидан келган истеъмолчилар ҳам мазкур 
тадбир меҳмони бўлди.

Тадбирда сўз олган 1-даражали “Меҳнат 
фахрийси” кўкрак нишони соҳиби Ражаб Ҳаса­
нов ўзининг илиқ фикрларини билдирар экан, 
ташкилотнинг келгуси ривожи учун қўлларини 
дуога очди. Бино очилиши рўза ойининг бош­
ланишига тўғри келганида ҳам катта ҳикмат 
бор, дея барчага омонлик тилади. Барча 
меҳмонларга ифторлик дастурхони ёзилди. 
Ташкил этилган концерт дастури ҳам йиғилган­
ларга мотивация берди. 

Куннинг иккинчи ярмида Самарқанд шаҳри­
даги концерт залида “Саломатлик ва фаровон­
лик – менинг бурчим, вазифам ва мажбурия­
тим!” шиори остида тадбир бўлиб ўтди.

Унда соҳа мутахассислари томонидан 
тадбирга таклиф этилганларга шифобахш 
Ганодерма маҳсулотларининг таъсири ҳақида 
маълумот берилди.

Тадбир давомида “Gano IRT” – саломатлик 
мувозанати – табиатнинг уйғунлик совға­

си”, “Йўқотилган соғлиқни қандай тиклаш ва 
сақлаш мумкин?”, “Нима қилсам, вирус қоча­
ди?”, “Касал бўлганимизда танамизда нималар 
рўй беради?”, “Фарзандларимиз ва набирала­
римиз соғлом ўсиши учун намалар қилишимиз 
зарур?”, “Ҳаёт фаровонлашишига қарамай, 
вируслар, турли касалликлар кўпаймоқда!”, 
“Саломатлик ва фаровонлик кимга ва нимага 
боғлиқ?” каби мавзуларда чиқиш қилинди. 

“Gano IRT MEDICUS” клиникаси бош ши­
фокори Д.Маҳмудова, отолоринголог, валео­
лог, нутрицолог, ганотерапевт Б.Расулова, 
олий тоифали биолог, нутрицолог, валеолог 
Д.Махмурова, терапевт, валеолог, нутрицолог, 
ганотерапевт В.Тўйчиева, валеолог Д.Ашу­
ров, А.Раҳматов, Р.Маҳматқуловлар айнан бу 
маҳсулотлар инсон организмини тозалаши, 
ҳужайраларни қайта тиклаши, тўлдиришини 
амалда слайдлар ва шифо топган инсонлар 
орқали кўрсатиб бердилар. Самарқандда бу 
маҳсулотлардан фойда кўраётган истеъмолчи­
лар кун сайин ортиб бораётгани ҳам алоҳида 
таъкидланди.

Тадбирдан сўнг Паст Дарғом тумани Камо­
лот маҳалласидаги Абдулла Авлоний кўчасида 
яна бир янги офиснинг очилиш тадбири ўтка­
зилди. Унда ҳам “Gano Shifo” ташкилотининг 
раҳбарлари ва устозлар иштирок этиб, янги 
бинодаги шароит билан танишди. Бу бинода 
5 нафар якка тартибдаги тадбиркор иш олиб 
бориши айтилди.

Ҳусан ЭЛТОЕВ тайёрлади.
Хизматлар лицензияланган.

ДАЪВОЛАР БЎЛСА…
Самарқанд шаҳридаги "DILNURA AZIZ OZODA 

SERVIS" масъулияти чекланган жамияти (СТИР: 
301831018) ўз ташкилий-ҳуқуқий шаклини 
"DILNURA AZIZ OZODA SERVIS" оилавий кор­
хонасига ўзгартиради. "DILNURA AZIZ OZODA 
SERVIS" оилавий корхонаси "DILNURA AZIZ 
OZODA SERVIS" масъулияти чекланган жамия­
тининг барча ҳуқуқ ва мажбуриятлари бўйича 
ҳуқуқий вориси ҳисобланади.

Шу муносабат билан унга билдириладиган 
барча даъволар газетада эълон чоп этилгач, бир 
ой давомида қабул қилинади.

Манзил: Самарқанд шаҳри Ипак йўли 
маҳалласи, Илҳом кўчаси, 6-"А" уй.

* * *
Самарқанд шаҳридаги "DENTA RIZVONA" 

хусусий корхонаси (СТИР: 301323364) ўз таш­
килий-ҳуқуқий шаклини "DENTA RIZVONA" ма­
съулияти чекланган жамиятига ўзгартиради. 
"DENTA RIZVONA" масъулияти чекланган жами­
яти "DENTA RIZVONA" хусусий корхонасининг 
барча ҳуқуқ ва мажбуриятлари бўйича ҳуқуқий 
вориси ҳисобланади.

Шу муносабат билан унга билдириладиган 
барча даъволар газетада эълон чоп этилгач, бир 
ой давомида қабул қилинади.

Манзил: Самарқанд шаҳри Мирзо Улуғ-
бек кўчаси, 144-"А" уй.

* * *
Самарқанд шаҳрида хусусий амалиёт билан 

шуғулланувчи нотариус Жўраев Камолиддин 
Муҳиддинович нотариал идорасида марҳум Джа­
вадова Дилбар Гулямовнага (2021 йил 3 мартда 
вафот этган) тегишли мол-мулк учун мерос иши 
очилмоқда. Шу муносабат билан меросхўрлар­
нинг Жўраев Камолиддин Муҳиддинович нота­
риал идорасига мурожаат этишларини сўраймиз.

Манзил: Самарқанд шаҳри Ўзбекистон 
кўчаси, 35-уй.

* * *
Самарқанд шаҳрида хусусий амалиёт билан 

шуғулланувчи нотариус Жўраев Камолиддин 
Муҳиддинович нотариал идорасида марҳум 
Черняев Виктор Максимовичга (2021 йил 23 
февралда вафот этган) тегишли мол-мулк учун 
мерос иши очилмоқда. Шу муносабат билан ме­
росхўрларнинг Жўраев Камолиддин Муҳиддино­
вич нотариал идорасига мурожаат этишларини 
сўраймиз.

Манзил: Самарқанд шаҳри Ўзбекистон 
кўчаси, 35-уй.

* * *
Самарқанд шаҳрида хусусий амалиёт билан 

шуғулланувчи нотариус Жўраев Камолиддин 
Муҳиддинович нотариал идорасида марҳум 
Джаббарова Хосиятга (2000 йил 25 сентябрда 
вафот этган) тегишли мол-мулк учун мерос иши 
очилмоқда. Шу муносабат билан меросхўрлар­
нинг Жўраев Камолиддин Муҳиддинович нота­
риал идорасига мурожаат этишларини сўраймиз.

Манзил: Самарқанд шаҳри Ўзбекистон 
кўчаси, 35-уй.

* * *
Самарқанд шаҳрида хусусий амалиёт билан 

шуғулланувчи нотариус Саидова Зарина Хисра­
вовна нотариал идорасида марҳум Аминов Немат 
Мардоновичга (2021 йил 11 августда вафот эт­
ган) тегишли мол-мулк учун мерос иши очил­
моқда. Шу муносабат билан меросхўрларнинг 
Саидова Зарина Хисравовна нотариал идорасига 
мурожаат этишларини сўраймиз.

Манзил: Самарқанд шаҳри Абдураҳмон 
Жомий кўчаси, 64-уй.

* * *
Пайариқ туманида хусусий амалиёт билан 

шуғулланувчи нотариус Ортиқбоев Азиз Азамато­
вич нотариал идорасида марҳум Кубаев Отабек 
Кувандиковичга (2016 йил 4 мартда вафот этган) 
тегишли мол-мулк учун мерос иши  очилган. Шу 
муносабат билан меросхўрларнинг Ортиқбоев 
Азиз Азаматович нотариал идорасига мурожаат 
этишларини сўраймиз.

Манзил: Пайариқ тумани Челак шаҳар-
часи, Истиқлол кўчаси, 73-уй.

* * *
Самарқанд шаҳрида хусусий амалиёт билан 

шуғулланувчи нотариус Жўраев Камолиддин 
Муҳиддинович нотариал идорасида марҳум Нур­
махматов Бегмахматга (2020 йил 15 декабрда 
вафот этган) тегишли мол-мулк учун мерос иши 

очилмоқда. Шу муносабат билан меросхўрлар­
нинг Жўраев Камолиддин Муҳиддинович нота­
риал идорасига мурожаат этишларини сўраймиз.

Манзил: Самарқанд шаҳри Ўзбекистон 
кўчаси, 35-уй.

* * *
Самарқанд шаҳрида хусусий амалиёт билан 

шуғулланувчи нотариус Юсупова Ирода Руста­
мовна нотариал идорасида марҳум Азизова На­
сиба Насимовнага (2020 йил 26 августда вафот 
этган) тегишли мол-мулк учун мерос иши очил­
моқда. Шу муносабат билан меросхўрларнинг 
Юсупова Ирода Рустамовна нотариал идорасига 
мурожаат этишларини сўраймиз.

Манзил: Самарқанд шаҳри Боғдод кўча-
си, 1-уй, 3-хона.

* * *
Самарқанд шаҳрида хусусий амалиёт билан 

шуғулланувчи нотариус Аҳмедова Фарангиз Ас­
ламовна нотариал идорасида марҳум Нуриддинов 
Садриддинга (2011 йил 20 ноябрда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Аҳмедова 
Фарангиз Асламовна нотариал идорасига муро­
жаат этишларини сўраймиз.

Манзил: Самарқанд шаҳри Лутфий кў-
часи, 80-уй.

* * *
Самарқанд шаҳрида хусусий амалиёт би­

лан шуғулланувчи нотариус Рахимова Комила 
Фахриевна нотариал идорасида марҳум Ризаев 
Давронга (2006 йил 20 январда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Рахимова 
Комила Фахриевна нотариал идорасига мурожаат 
этишларини сўраймиз.

Манзил: Самарқанд шаҳри Абдураҳмон 
Жомий кўчаси, 64-уй. 

* * *
Ургут туманида хусусий амалиёт билан шуғул­

ланувчи нотариус Қоракўзов Абдуазиз Муҳит­
динович нотариал идорасида марҳум Ҳамроев 
Шукрулло Тошпулотович (2021 йил 22 февралда 
вафот этган) тегишли мол-мулк учун мерос иши  
очилган. Шу муносабат билан меросхўрларнинг 
Қоракўзов Абдуазиз Муҳитдинович нотариал 
идорасига мурожаат этишларини сўраймиз.

Манзил: Ургут тумани Почвон маҳалласи.
* * *

Ургут туманида хусусий амалиёт билан шуғул­
ланувчи нотариус Қоракўзов Абдуазиз Муҳит­
динович нотариал идорасида марҳум Жўраев 
Турсунпўлот Носирович (2021 йил 14 февралда 
вафот этган) тегишли мол-мулк учун мерос иши  
очилган. Шу муносабат билан меросхўрларнинг 
Қоракўзов Абдуазиз Муҳитдинович нотариал 
идорасига мурожаат этишларини сўраймиз.

Манзил: Ургут тумани Почвон маҳалласи.
* * *

Ургут туманида хусусий амалиёт билан 
шуғулланувчи нотариус Қоракўзов Абдуазиз 
Муҳитдинович нотариал идорасида марҳум Эгам­
бердиев Қаюм Джалилович (2017 йил 17 апрелда 
вафот этган) тегишли мол-мулк учун мерос иши  
очилган. Шу муносабат билан меросхўрларнинг 
Қоракўзов Абдуазиз Муҳитдинович нотариал 
идорасига мурожаат этишларини сўраймиз.

Манзил: Ургут тумани Почвон маҳалласи.
* * *

Паст Дарғом туманида хусусий амалиёт билан 
шуғулланувчи нотариус Ҳамидов Норбек Комил 
ўғли нотариал идорасида марҳум Кадиров Аб­
диразокга (2021 йил 25 сентябрда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Хамидов 
Норбек Комил ўғли нотариал идорасига муро­
жаат этишларини сўраймиз.

Манзил: Паст Дарғом тумани Жума 
шаҳарчаси, Амир Темур кўчаси, 48-уй.

* * *
Самарқанд шаҳрида хусусий амалиёт билан 

шуғулланувчи нотариус Юсупова Ирода Рус­
тамовна нотариал идорасида марҳум Исаков 
Курбанга (2021 йил 21 майда вафот этган) те­
гишли мол-мулк учун мерос иши очилмоқда. 
Шу муносабат билан меросхўрларнинг Юсупова 
Ирода Рустамовна нотариал идорасига мурожаат 
этишларини сўраймиз.

Манзил: Самарқанд шаҳри Боғдод кўча-
си, 1-уй, 3-хона.

* * *

Самарқанд шаҳрида хусусий амалиёт билан 
шуғулланувчи нотариус Юсупова Ирода Руста­
мовна нотариал идорасида марҳум Гуламова 
Хакимага (2021 йил 2 августда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Юсупова 
Ирода Рустамовна нотариал идорасига мурожаат 
этишларини сўраймиз.

Манзил: Самарқанд шаҳри Боғдод кўча-
си, 1-уй, 3-хона.

* * *
Самарқанд шаҳрида хусусий амалиёт билан 

шуғулланувчи нотариус Ҳазратқулов Маҳмуд Му­
минкулович нотариал идорасида марҳум Арефев 
Владимир Владимировичга (2021 йил 27 сентябрда 
вафот этган) тегишли мол-мулк учун мерос иши 
очилмоқда. Шу муносабат билан меросхўрларнинг 
Ҳазратқулов Маҳмуд Муминкулович нотариал идо­
расига мурожаат этишларини сўраймиз.

Манзил: Самарқанд шаҳри Амир Темур 
кўчаси, 36-уй.

* * *
Самарқанд шаҳрида хусусий амалиёт би­

лан шуғулланувчи нотариус Бахрамова Феруза 
Заировна нотариал идорасида марҳум Жумаев 
Шукрилло Тухтасиновичга (2019 йил 6 август­
да вафот этган) тегишли мол-мулк учун мерос 
иши очилмоқда. Шу муносабат билан меросхўр­
ларнинг Бахрамова Феруза Заировна нотариал 
идорасига мурожаат этишларини сўраймиз.

Манзил: Самарқанд шаҳри Амир Темур 
кўчаси, 108-уй.

* * *
БЕКОР ҚИЛИНАДИ

Фуқаролар Жалилова Ёқут Мамедовна ва 
Хамрокулов Феруз Фарход ўғлилар ўртасида 
2021 йил 27 январда Самарқанд шаҳри Олимлар 
кўчасида жойлашган уйнинг 100/43 қисми учун 
тузилган, Самарқанд шаҳрида хусусий амалиёт 
билан шуғулланувчи нотариус Алиева Лола За­
ировна нотариал идорасидан тасдиқланиб, 1439 
рақами билан реестрга киритилган олди-сот­
ди шартномасининг сотиб олувчидаги нусхаси 
йўқолганлиги сабабли бекор қилинади.

* * *
Самарқанд Сиёб тиббиёт коллежидан 2009 

йилда Мустафокулова Дилшода Рустамовна но­
мига берилган рўйхат рақами 170, К № 1289125 
рақамли диплом ва унинг иловаси йўқолганлиги 
сабабли бекор қилинади.

* * *
Нарпай туманидаги 17-умумий ўрта таълим 

мактабидан 2008 йилда Имомова Дилноза Ислом 
қизи номига берилган U № 3106245 рақамли 
умумий ўрта таълим тўғрисидаги шаҳодатнома 
йўқолганлиги сабабли бекор қилинади.

* * *
Ургут ижтимоий-иқтисодиёт ва педагогика 

коллежидан 2013 йилда Салимов Олимжон Мах­
марахим ўғли номига берилган рўйхат рақами 
136, К № 2976470 рақамли диплом ва унинг 
иловаси йўқолганлиги сабабли бекор қилинади.

* * *
Самарқанд шаҳридаги 52-ўрта мактабдан 

1994 йилда Адилова Гузал Негматовна номига 
берилган ВУ № 256226 рақамли шаҳодатнома 
йўқолганлиги сабабли бекор қилинади.

* * *
Жиззах давлат педагогика институтидан 2007 

йилда Худоярова Дилноза Бурхонбаевна номига 
берилган рўйхат рақами 21553, В № 302014 
рақамли диплом ва унинг иловаси йўқолганлиги 
сабабли бекор қилинади.

* * *
Фуқаро Мажидов Ўктамга (марҳум) қарашли 

Самарқанд шаҳри Сартепа маскани, 43-уй, 1-хо­
надоннинг кадастр ҳужжатлари тўплами ва ушбу 
уйнинг уй дафтари йўқолганлиги сабабли бекор 
қилинади.

* * *
Самарқанд шаҳридаги 56-умумий ўрта таълим 

мактабидан 2008 йилда Азаматов Алишер Асла­
мович номига берилган U № 3090033 рақамли 
умумий ўрта таълим тўғрисидаги шаҳодатнома 
йўқолганлиги сабабли бекор қилинади.

* * *
Самарқанд шаҳридаги 56-умумий ўрта таълим 

мактабидан 2008 йилда Азаматов Шахбоз Асла­
мович номига берилган U № 3090034 рақамли 
умумий ўрта таълим тўғрисидаги шаҳодатнома 
йўқолганлиги сабабли бекор қилинади.

* * *
Самарқанд давлат университетидан 2008 

йилда Бекмирзаева (ҳозирда Узақова) Эсаной 
Умаровна номига берилган рўйхат рақами 2278, 
В № 403790 рақамли дипломнинг иловаси йўқол­
ганлиги сабабли бекор қилинади.

* * *
Пайариқ туманидаги 80-сонли умумий ўрта 

таълим мактабидан 2020 йилда Зоирова Луи­
захон Вохидхўжа қизи номига берилган UМ № 
0521205 рақамли умумий ўрта таълим тўғри­
сидаги аттестат йўқолганлиги сабабли бекор 
қилинади.

* * *
Тойлоқ туманидаги 41-умумий ўрта таълим 

мактабидан 2004 йилда Жалилова Шаҳло Эр­
киновна номига берилган O`R-А № 1755123 
рақамли ўрта маълумот тўғрисидаги шаҳодат­
нома йўқолганлиги сабабли бекор қилинади.

* * *
Самарқанд шаҳридаги 98-давлат мактабга­

ча таълим ташкилотининг (СТИР: 207002517) 
гербли думалоқ муҳри йўқолганлиги сабабли 
бекор қилинади.

* * *
Булунғур туманидаги 18-ўрта мактабдан 1993 

йилда Рузаева Мухаббат номига берилган АУ 
№ 150756 рақамли ўрта маълумот тўғрисида­
ги шаҳодатнома йўқолганлиги сабабли бекор 
қилинади.

* * *
Каттақўрғон туманидаги 5-ўрта мактабдан 

1995 йилда Хасанов Ғайрат Шермаматович но­
мига берилган АО № 1196500 рақамли ўрта маъ­
лумот тўғрисидаги шаҳодатнома йўқолганлиги 
сабабли бекор қилинади.

* * *
Каттақўрғон туманидаги 89-умумий ўрта таъ­

лим мактабидан 2001 йилда Хасанова Гулшода 
Боратовна номига берилган O‘R-Z № 0772123 
рақамли таянч маълумот тўғрисидаги гувоҳнома 
йўқолганлиги сабабли бекор қилинади.

* * *
Каттақўрғон туманидаги 11-умумий ўрта таъ­

лим мактабидан 1992 йилда Мансурова Нигора 
Рахматовна номига берилган № 222579 рақамли 
таянч маълумот тўғрисидаги гувоҳнома йўқол­
ганлиги сабабли бекор қилинади.

* * *
Каттақўрғон туманидаги 5-ўрта мактабдан 

1997 йилда Эгамбердиева Фарида Маматазимов­
на номига берилган O`R-А № 372323 рақамли 
ўрта маълумот тўғрисидаги шаҳодатнома йўқол­
ганлиги сабабли бекор қилинади.

* * *
Каттақўрғон туманидаги 4-ўрта мактабдан 

1971 йилда Шаропова (ҳозирда Ахматова) Рух­
сора Ниёзовна номига берилган АО № 040925 
рақамли ўрта маълумот тўғрисидаги шаҳодат­
нома йўқолганлиги сабабли бекор қилинади.

* * *
Тойлоқ туманидаги 39-сонли умумий ўрта 

таълим мактабидан 2020 йилда Хурсандова 
Нодира Неъматовна номига берилган ТМ № 
0719502 рақамли 9 йиллик умумий ўрта таълим 
тўғрисидаги шаҳодатнома йўқолганлиги сабабли 
бекор қилинади.

* * *
Оқдарё педагогика коллежидан 2015 йилда 

Умиров Отабек Мамасоли ўғли номига берил­
ган рўйхат рақами 4052, К № 3815328 рақамли 
диплом ва унинг иловаси йўқолганлиги сабабли 
бекор қилинади.

* * *
Паст Дарғом туманидаги "JAVOHIR PAXTA 

MAYDONI" фермер хўжалигининг (СТИР: 
303529754) думалоқ муҳри ва бурчак тамғаси 
йўқолганлиги сабабли бекор қилинади.

* * *
Тойлоқ туманидаги 29-умумий ўрта таълим 

мактабидан 2017 йилда Маруфова Марғуба 
Жўрабек қизи номига берилган U № 7929960 
рақамли умумий ўрта таълим тўғрисидаги шаҳо­
датнома йўқолганлиги сабабли бекор қилинади.

* * *
Самарқанд шаҳридаги 7-сонли умумий ўрта 

таълим мактабидан 2020 йилда Мусоева Кумуш 
Икромовна номига берилган UМ № 0531900 
рақамли умумий ўрта таълим тўғрисидаги ат­
тестат йўқолганлиги сабабли бекор қилинади.

* * *
Тойлоқ туманидаги 47-умумий ўрта таълим 

мактабидан 2005 йилда Мамадиев Бердиёр Ко­
симбоевич номига берилган O`R-SH № 0238959 
рақамли ўрта маълумот тўғрисидаги шаҳодатно­
ма йўқолганлиги сабабли бекор қилинади.

* * *
Тойлоқ туманидаги 47-сонли умумий ўрта таъ­

лим мактабидан 2020 йилда Яздонов Искандар 
Рустамжон ўғли номига берилган UМ № 0540546 
рақамли умумий ўрта таълим тўғрисидаги аттестат 
йўқолганлиги сабабли бекор қилинади.

* * *
Тойлоқ туманидаги 47-сонли умумий ўрта таъ­

лим мактабидан 2020 йилда Хужақулова Фарангиз 
Хожиевна номига берилган TМ № 0720021 рақамли 
9 йиллик умумий ўрта таълим тўғрисидаги шаҳо­
датнома йўқолганлиги сабабли бекор қилинади.

Шафқатсиз ўлим соғлиқ­
ни сақлаш тизимининг моҳир 
ташкилотчиларидан бири, 
Самарқанд давлат тибби­
ёт институти собиқ доценти 
Ғайрат Юсуповни орамиздан 
олиб кетди. 

Ғайрат Юсупов 1944 йил 
22 декабрда Қашқадарё ви­
лоятининг Шаҳрисабз тума­
нида туғилганди. 1963 йилда 
Самарқанд давлат тиббиёт 
институтининг даволаш фа­
культетига ўқишга кириб, 
даволовчи врач ихтисослиги 
бўйича муваффақиятли ту­
гатди.

1970-1974 йилларда инс­
титутнинг 1-клиникаси хи­
рургия бўлимида врач-орди­
натор бўлиб ишлади. 1974 
йилда илмий изланишлари 
натижасини жамлаб, номзод­
лик диссертациясини ҳимоя 
қилди. 

Ғайрат Юсупов 1975 йил­
дан институтнинг хирургия 
факультети кафедрасида ас­
систент, доцент лавозимлари­
да меҳнат қилди. Институтда 

ишлаб чиқариш амалиёти бў­
лими бошлиғи, декан ўрин­
босари, талабалар касаба 
уюшмаси раиси вазифаларида 
ишлади. 

Устоз 1985-1990 йиллар­
да Самарқанд давлат тиббиёт 
институти клиникасининг бош 
врачи вазифасида фаолият 
кўрсатди. Кўплаб шогирдлар 
тайёрлади, уларга тиббиёт 
сирларини ўргатди. 

Ғ.Юсупов бир неча марта 
институт талабалар касаба 
уюшма қўмитаси раиси, инс­
титут илмий кенгаши аъзоси, 
соғлиқни сақлаш ходимлари 
республика касаба уюшмаси 
кенгаши аъзоси каби жамоат 
ишларида фаол иштирок этди. 
У ўзининг илмий фаолияти да­
вомида қишлоқ хўжалигида 
кенг қўлланилаётган заҳарли 
кимёвий пестицидларнинг хи­
рургия соҳасидаги беморлар 
жароҳатларининг битишига 
салбий таъсир кўрсатишини 
илмий асослаб берди. Бундан 
ташқари, лазер нурларини хи­
рургик касалликларда ҳамда 

ошқозон ва ўн икки бармоқли 
ичакда учрайдиган сурунка­
ли яраларни даволашда асо­
ратсиз қўллаш тадбирлари­
ни амалга ошириб, тиббиёт 
соҳаси ривожига ўз ҳиссасини 
қўшди.

Ғ.Юсупов ҳаёти давоми­
да эзгу амаллари билан ин­
сонлар қалбидан жой олди. 
Унинг хотираси дўстлари, 
ҳамкасблари ва шогирдлари 
қалбида абадий сақланади. 

САМАРҚАНД ДАВЛАТ 
ТИББИЁТ УНИВЕРСИТЕТИ 

МАЪМУРИЯТИ 
ВА КАСАБА УЮШМА 

ҚЎМИТАСИ.

Faйpaт ЮСУПОВ 



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

O‘.XUDOYBERDIYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
20 154 nusxada chop etildi. Buyurtma 218. Hajmi 2 bosma taboq, bichimi A-2

4 BOSHQA BIROR ZAMINDA SAMARQANDDAGI KABI KO‘P 
ISLOM IMOMLARI BO‘LMAGAN

2022-yil 5-aprel, seshanba, 
39 (23.606)-son

Медиафорум таассуроти

Ёнимиздаги одамлар

Амир Темур таваллудининг 686 йиллиги олдидан

Ўз замонаси урфига мувофиқ, у ҳам 
отаси номи билан “Абдураҳмон Дорамий” 
исмида шуҳрат қозонган. Мисол учун, буюк 
муҳаддис Имом Бухорийни ҳам кўпинча 
отаси номи билан “Исмоил Бухорий” деб 
аташган. 

Абдуллоҳ ибн Абдураҳмон милодий 798 
йил Самарқанднинг қадимий Дорам ном-
ли мавзесида таваллуд топган. У ёшлик 
вақтларидан бошлаб ислом фиқҳшунослиги 
ва ҳадисшунослиги билан машғул бўла-
ди. Аввалига маърифатли оилада, сўнгра 
Самарқанд олиму фузалолари қўлида таҳсил 
кўргач, ҳадисшунослик илмига майл қўйиб, 
ислом оламининг марказий шаҳарлари-
да – Макка, Мадина, Миср, Шом, Боғдод, 
Хуросонда олимлардан сабоқ олади. Ўша 
даврлар ислом ҳадисшунослигининг “олтин 
даври” ҳисобланарди. Арабу Ажам юртлари-
да минглаб ҳадисшунослар фаолият кўрса-
тар, улар орасидан чиқиб, бошқалар эътиро-
фига сазовор бўлиш ниҳоятда қийин иш эди. 
Имом Дорамий тинимсиз меҳнати туфайли 
катта ютуқларга эришди. 

Дорамий кўп асарлар ёзган бўлса-да, 
уни машҳур қилган асари “Муснад” (Сунан) 
номли ҳадислар тўпламлари китобидир. Ки-
тобни илм оламида яна “Муснади Дорамий”, 
“Ал-Муснад” ёки “Дорамий суннатлари” деб 
ҳам аташади. Ушбу тўпламнинг юз минг 
ҳадисшунослар ёзишган китоблар орасида 
“Саҳиҳи ситта” аталмиш олтита энг саҳиҳ, 
ишончли тўпламлардан кейинги даражада 
туриши унинг нақадар улуғ эканлигидан 

дарак беради. Шуни алоҳида таъкидлаш 
лозимки, Имом Дорамий Имом Бухорийнинг 
ва “Саҳиҳи ситта” аталмиш олтита буюк 
имомнинг устози эканлигини манбалар кўр-
сатади.

Имом Дорамий 869 йилда 71 ёшида ва-
фот этиб, Ийди қурбон байрами арафасида 
она юртида дафн этилди. 42 йил сафарда 
юрган Имом Бухорий устози Имом Дорамий 
вафотидан ярим йил олдин Бухорога қайтиб 
келган эди. Манбаларда ёзилишича, усто-
зининг вафотини эшитган Имом Бухорий 
кўп қайғурган. Имомнинг қабр ўрни 1997 
йилда Тойлоқ туманининг Испандий мавзе-
сида эканлиги аниқланди ва аллома тарихи 
тўғрисида илк монография чоп этилди. 

Имом Насафий маълумотларига қа-
раганда, ҳадисшунослик соҳасида тўрт 
аллома “Имоми ҳофиз” унвонларини олган 
бўлиб, улар Имом Дорамий Самарқандий, 
Имом Бухорий, Имом Зироъ ва Имом Мус-
лимлардир. Уларнинг минглаб ҳадисларни 
ёд этиш қувваи ҳофизалари фавқулодда 
кучли бўлгани учун ҳам бундай эътироф-
га сазовор бўлишган. Кейинги даврларда 
Имом Бухорий ва барча “Саҳиҳи ситта” 
аталган буюк муҳаддисларнинг устози 
бўлган Имом Дорамийни, ҳозиргидек “ет-
тинчи муҳаддис” деб эмас, балки “олтинчи 
муҳаддис” деб (яъни, Имом Можжа ўрнига) 
қўйишади. Ҳофизлик ва сулусиёт борасида 
эса Имом Дорамий барча буюк имомлардан 
пешқадамдир.  

Комилхон КАТТАЕВ.

Гап ҳазрат Алишер На-
воий ҳақида кетмаяпти, 
буюк аллома номи билан 
аталувчи вилоятда ўтка-
зилган масс-медиа анжу-
мани хусусида.

Аввало, “Миллий журналисти-
ка: анъаналар давомийлиги ва за-
монавийлик” номи билан ташкил 
қилинган медиафорумда одатдаги 
тадбирлардан фарқли ўлароқ, 
миллий медиа маконимиздаги 
барча иштирокчилар жамланди. 
Хусусан, теле ва радиоканаллар, 
босма ва интернет нашрлари, 
соҳага алоқадор тизим вакиллари, 
шу билан бирга, блогер ва ижти-
моий тармоқ фойдаланувчилари 
ўзаро фикр ва тажриба алмашди.

Аслида таркибнинг ўзиёқ 
тўртинчи ҳокимият аталувчи 
тизим ривожига ёндашув, унга 
муносабат бугун янги Ўзбекистон-
да янгича бир кўриниш олганини 
англатарди. Зотан, Канадада фао-
лият юритувчи ўзбек журналисти 
Исмат Хушевнинг соҳа вакиллари 
олдида турган вазифалар хусуси-
да сўз юритиши, публицистикада 
қалам тебратувчи ижод аҳлининг 
жамиятдаги ўрни қандай бўлиши 
ҳақидаги фикрларига яқин 10-15 
йилда мумкин бўлмаган, аниқроғи, 
йўл қўйилмаган бўларди.

Медиафорум иштирокчилари 
гувоҳ бўлган бошқа бир қатор 
ҳолатлар юртимизда бугун сиёсат 
ўзгарганини, очиқлик, бағри-
кенглик сиёсати амалда йўлга 
қўйилаётганининг яққол ифодаси 
бўлди.

Бироқ шунга қарамай, анжу-
манда қайд этилганидек, кунда-
лик ҳаётда тўртинчи ҳокимият 
деб юритилувчи соҳа бу даража-
га чиқа олмагани қайд этилди. 
Анжуман давомида бунинг сабаб 
ва ечимлари хусусида атрофлича 
фикр юритилди.

Олий Мажлис Қонунчилик па-
латаси депутати Р.Кушербаевнинг 
қайд этишича, Беҳбудий айтиб 
кетган “Ҳақ олинур, берилмас”-
лигига эътибор қаратиш керак. 
Яъни, журналистика ривожи учун 
муҳим қонунларни қабул қилиш, 

амалдаги нормаларга киритилиши 
керак бўлган ўзгартишлар ҳақида 
парламентни ҳоли-жонига қўймас-
лик зарур.

Умуман, беш кун давом этган 
медиафорумда миллий журналис
тикамиз олдида турган долзарб 
вазифалар, соҳада тўпланган 
тажриба ва давр талаблари асосий 
мавзуга айланди. Яъни, жамия-
тимиздаги бугунги янгиланишлар 
масс-медианинг ҳар бир вакили 
зиммасига анъанавий тезкорлик, 
холисликдан ташқари таҳлил, 
ўрни келганда таклиф киритиш 
каби масъулият юклашини таъкид-
лади. Медиамакон вакили ахборот 
етказиб берувчигина эмас, бунинг 
ортидан аудиторияда муайян 
фикрни шакллантирувчи эканли-
гига ҳам эътибор қаратилди.

Ўзбек журналистикасининг 
бугунги кундаги дарғаларидан 
бири, “Жаҳон адабиёти” журнали 
бош муҳаррири Аҳмаджон Мели-
боев иштирокидаги мастер-класс 
таъбир жоиз бўлса, айни шу му-
нозараларнинг мантиқий давоми 
бўлди.

Устоз журналист соҳа вакилла-
ри олдида турган вазифалар ҳақи-
да сўз юритаркан, далиллар билан 
ишлаш, берилаётган хабар ёки 
ахборотнинг манбасини ўрганиш 
борасида қимматли фикрларни 
айтиб ўтди. Мастер-класс давоми-
да жамият ҳаётида босма ОАВнинг 
ўрни хусусида ҳам тўхталиб, 
нашрларни давлат бюджетидан 
қўллаб-қувватлаш зарурлиги қайд 
этилди.

Босма ОАВлар фаолияти ҳақи-
да гап кетганда, унинг ўқувчилари 
сони охирги йилларда бирмунча 
камайиб кетгани рўй-рост айтил-
ди. Бунинг энг катта сабаблари-
дан бири сифатида обуначига у 
пул тўлаган нашрлар ўз вақтида 
етказиб берилмаслиги эканлиги 
қайд қилинди. Оқибатда мажбу-
рий билан бирга ихтиёрий обуна 
ҳам йўқолиб боряпти.

Бундай ҳолат аксарият муло-
зимларни, энг ёмони, таҳририят-
ларни ҳам безовта қилмаётгани 
билдирилди. Ваҳоланки, обуначи, 
истеъмолчининг ҳуқуқларини 
ҳимоя қилиш аввало, бундан ман-

фаатдор бўлган босма нашрлар 
мутасаддиларининг биринчи гал-
даги иши бўлиши керак эмасми?

Медиафорум доирасида 
масс-медиа макони иштирокчила-
рининг аксариятида бир ҳолат ку-
затилаётгани, яъни улар тегишли 
қонунларни пухта ўрганмагани 
ва уларда белгиланган нормалар 
ижросини талаб қилиш савияси 
паст деган фикр айтилди. Демак, 
жамият ривожида муҳим бўлган 
ҳуқуқий саводхонликни ошириш, 
буни айниқса, ОАВда алоҳида 
тарғиб қилиш зарурати туғил-
моқда. Чунки ҳар бир ҳаракат ёки 
ҳаракатсизлик ҳам алал-оқибат 
қонунда белгиланган талаб доира-
сида бўлиши зарур.

Форум иштирокчилари беш кун 
давомида ҳам илм олишди, ҳам 
тажриба орттиришди. Муҳими, 
анжуманни ҳар йили икки марта 
ўтказишга келишиб олинди.

Дарвоқе, форум нега айнан 
Навоий вилоятида бўлиб ўтди, 
деган савол кўпчиликни қизиқти-
риши табиий. Вилоят ташкил 
этилишига кўра, ёш бўлса-да, бу 
ерда республикамизнинг бошқа 
ҳудудлари сингари жуда қадимий 
осори-атиқалар мавжудлигига 
миллий масс-медиа вакиллари-
нинг аксарияти илк марта гувоҳ 
бўлди. Ўз навбатида, Қорақум 
чўли бўлган ҳудудда улкан бунёд-
корлик ишлари, муҳими, одамлар-
ни рози қилиш учун катта-катта 
лойиҳалар амалга оширилаётгани-
га амин бўлдик.

Хулоса шуки, юртимизнинг 
ҳеч бир ҳудуди эътибордан четда 
қолмайди, унинг қайси вилоятида 
яшаётганидан қатъи назар, одам-
лар бугунидан, давлатдан рози 
бўлишига ҳаракат қилиняпти. 
Форумнинг мақсади эса бу ис-
лоҳотлар моҳияти ва аҳамиятини 
кенгроқ ёйишга қаратилган.

Ижро ҳокимияти мутасаддила-
рининг халққа яқинлашаётгани, 
узоқ йиллар ёпиқ, ҳар бир рақами 
махфий бўлган Навоий кон-метал-
лургия комбинати жамоатчилик 
учун очилаётгани - бу алоҳида 
мавзу.

Ёқуб МАРҚАЕВ.
Самарқанд-Навоий-Самарқанд.

Амир Темурнинг нафақат буюк саркарда 
ва давлат арбоби сифатида, балки қурилиш, 
ободонлаштириш ишларида ҳам машҳурлигини 
дунё аҳли билади. У хоҳ Самарқандда бўлсин, 
хоҳ бошқа шаҳарларда, албатта, хайрли ишлар-
ни режалаштирарди. Бир сафар Хуросонга юриш 
қилганида (1381 йил) Мирғоб водийсида тўхтаб, 
қўшинлари ва саркардаларига ушбу дарёдан 
ариқлар қазиб, сув чиқаришни топширади ва 
тез орада ўша жойлар обод масканга айланади. 
Географ Ҳофиз Абрўй асарларида бу ариқлар-
нинг номлари - Дилкушо ариғи, Ганжравон 
ариғи, Дарбанд ариғи, Ганжхона ариғи, Умар 
Тобон ариғи, Оқ Буғо ариғи, Қутлуғ Темур ариғи, 
Шайх Абу Сайд ариғи, Шайх Али ариғи, Давлат-
шоҳ Жондор ариғи, Гулбоғон ариғи, Қутлуғ хотун 
ариғи, Келачи ариғи, Менгли Хожа ариғи, Али 
Малик ариғи, дея санаб ўтилган. Бу ариқларга 
уларни қазишда бошчилик қилган кишиларнинг 
исми қўйилган.

Амир Темур Румга юриши олдидан (1401 
йил) Қорабоғда қишлаб қолади ва Арас (Аракс) 
дарёсидан боғларни суғориш учун ариқ қазди-

ради. Мазкур ободончилик ишларини Шара-
фиддин Али Яздий қуйидагича баён қилган: 
“Ўтган подшоҳлардан баъзилари Арас атро-
фидаги чўлларда дарёлар, ариқлар қаздирган 
эди. Замонлар ўтиши билан у ариқлар бузи-
либ, бутунлай кўмилиб кетганди. Соҳибқирон 
кўрсатмасига кўра, ушбу ариқларни қайтадан 
қуриш тавочилар, амирлар ва аскарларга тақ-
симлаб берилди”.

Ҳозир ҳам Қорабоғда Амир Темур бошчилик 
қилган баъзи қурилиш иншоотлари, боғлар 
мавжуд. Низомиддин Шомийнинг ёзишича, ўша 
пайтда Гилон ва Мазандарон (Каспий) денгизи-
гача етиб борадиган дарёлар қаздирилган.

Шомийнинг “Зафарнома” асарида ёзилиши-
ча, “Соҳибқирон Эрон, Турон мамлакатларида 
машҳур иморатлар қурган. Эронда биздан 
ёдгорлик қолган”. Амир Темурда Бийлокент 
ерида бир шаҳар бино қилиш мақсади пайдо 
бўлади ва қурилиш ишларини бошлайди ҳамда 
чўлда шаҳар барпо этади. Шунингдек, 1403 
йил амирларни йиғиб, ислом дини, илм-фан 
марказларидан бири бўлган Боғдодни обод 

қилиш учун фармон беради.
Соҳибқироннинг ободончилик бобида қил-

ган ишлари вафотидан кейин ҳам тўхтаб қол-
мади. Унинг авлодлари темурийлар сулоласи 
учун анъанага айланган қурилиш-ободончилик 
ишларини давом эттирди, бир қанча эътибор-
га молик иншоотлар қад ростлади, Зарафшон 
дарёси атрофида боғлар, гулзорлар барпо 
этилди.

Қўзибой МАМАРАИМОВ,
Халқаро Амир Темур фонди раиси, 

профессор.

Халқаро Амир Темур фонди вилоят 
бўлими бошқарув органига 11 нафар 
номзод сайланди.

Сайланган аъзоларга Соҳибқирон ҳаёти 
ва ижтимоий-сиёсий фаолиятига доир 
тадқиқотлар олиб бориш, темурийлар даври-
га оид тарихий манбаларни ўрганиш, нашр 
этиш, меъморчилик ёдгорликларини қайта 
тиклаш ва таъмирлаш ишларига ёрдам бе-
риш вазифаси юклатилди.

Навоийдан 
нималарни 
ўрганиш 
мумкин?

ИМОМ ДОРАМИЙ
ҳофизлик ва сулусиётда барча 
имомлардан пешқадам

Илм-фан борасида юртимиз, хусусан, қадимий Самарқанд Худо ярлақаган 
замин. Заҳириддин Муҳаммад Бобур ўзининг “Бобурнома” асарида “Ҳазра-
ти Пайғамбар (с.а.в.) замонларидан бери Самарқандда, Мовароуннаҳрда 
шунчалик кўп ислом имомлари пайдо бўлибдурким, бошқа бирор заминда 
бунчалик пайдо бўлмаган”, дея фахр билан таъкидлайди. Юртимизда ети-
шиб чиққан ислом дунёсининг буюк алломалари сўнгги манзилларининг 
аксарияти Самарқанд шаҳридаги “Чокардиза” қабристони бўлса, айрим-
лари вилоятимизнинг турли манзилларида қўним топган. Ҳадисшунослик 
илмида ном қозонган фиқҳ ва ҳадиснинг энг буюк олимларидан Абдуллоҳ 
ибн Абдураҳмон ад-Дорамий ас-Самарқандий шулар жумласидандир. 

БУНЁДКОРЛИК – УНИНГ КАСБИ 

ªОРАБО£ДА СО²ИБªИРОН 
ªУРДИРГАН ИНШООТЛАР,  
БО£ЛАР БУГУН ²АМ БОР

KALTAK BOLA 
RUHIYATINI 
SINDIRADI

Ijtimoiy tarmoqlarda maktabgacha 
ta’lim tashkilotlari faoliyati bilan bog‘liq turli 
talqindagi videolar chiqib ketayotganiga 
guvoh bo‘lyapmiz. Afsuski, ushbu lavhalarn-
ing aksariyatida tarbiyachilarning nomunosib 
xatti-harakatlari, bolaga nisbatan qo‘pollikla-
rini ko‘rish mumkin. 

Tarbiyada hech qachon bolani urib, uni 
qiynab, nimagadir erishib bo‘lmaydi. Afsuski, 
bizda oilalarda ham bolani kezi kelganda, 
urib tarbiyalash kerak, degan tushuncha bor. 
Bunday tarbiya usuli esa uning ruhiyatiga 
salbiy ta’sir ko‘rsatmay qolmaydi. Bolalar 
bilan muloqotda pedagogikadan xabardor 
bo‘lish, har bir qadam tashlashida to‘g‘ri 
yo‘naltira bilish lozim.

Ayniqsa, bu masalada ertaklardan 
foydalanish, uning qahramonlarini misol 
keltirish foydadan xoli bo‘lmaydi. Bog‘cha-
da bolalarning fe’lidan kelib chiqqan holda 
muomala qilish kerak. 

Nima bo‘lgan taqdirda ham bolani urib tar-
biyalab bo‘lmaydi, bog‘chada ham, uyda ham.

Shahzoda TURSUNOVA,
Past Darg‘om tumanidagi 

29-maktabgacha ta’lim tashkiloti 
tarbiyachisi.

Юртимизни гўзал ва обод 
масканга айлантириш, аждод-
ларимиздан қолган тарихий 
меросни асраб-авайлаб, кела-
жак авлодга етказишда фидо
йилик кўрсатаётганлар орасида 
тажрибали қурувчи Абдукарим 
Абдуғаниев ҳам бор.  

Абдукарим ака 1952 йил Самарқанд 
шаҳрида туғилди. Ўрта мактабни битир-
гач, Самарқанд давлат архитектура-қу-
рилиш институтида ўқиди. 1974 йилда 
институтни тугатиб, меҳнат фаолиятини 
Самарқанд шаҳридаги 8-касб-ҳунар 
техника билим юртида ўқувчиларга сабоқ 
беришдан бошлади. Сўнгра вилоят соғ-
лиқни сақлаш бўлимида қурилиш бўйича 
бош муҳандис лавозимида меҳнат қилди. 
Унинг раҳбарлигида ўнлаб шифохона ва 
поликлиникалар қурилиб, фойдаланишга 
топширилди. 1977 йилда Паразитология 
институти директорининг қурилиш бўйи-
ча ўринбосари бўлиб ишлаган кезларида 
институтнинг илмий-тадқиқот маркази 
лабораторияси ва шифохонасини қу-
ришда бош-қош бўлди. Йиллар давомида 
тўплаган тажрибалари Самарқанд давлат 
архитектура-қурилиш институтида тала-
баларга сабоқ беришда ҳам қўл келди. 

Вилоят соғлиқни сақлаш бошқарма-

сида техника бўлими мудири, Самарқанд 
тиббиёт институти қурилиш дирекцияси-
да бош мутахассис бўлиб ишлаган пайт
ларида Паст Дарғом, Пахтачи, Пайариқ 
туманларининг чекка қишлоқларида 
қишлоқ амбулатор ва врачлик пунктла-
ри қурилишига ўз ҳиссасини қўшди. Бир 
муддат Самарқанд шаҳридаги 4-таксомо-
тор паркида қурилиш бўйича ўринбосар 
бўлиб ишлади. 1995 йилгача “Олтин бел-
боғ” АЖда, 1999 йилгача эса “Енгилсано-
атқурилиш” банкининг вилоят филиалида 
директор ўринбосари лавозимида меҳнат 
қилди. 

Абдукарим ака 2000 йилдан бошлаб 
хусусий тадбиркорлик фаолиятини бош
лади. Бу даврда унутилиб кетаёзган 
миллий ҳунармандчиликка оид айрим 
фаолият турларини қайта тиклади. Унинг 
бой тажрибасини эътиборга олиб, “Афро-
сиёб” унитар корхонасига ишга таклиф 
қилишди.

Айниқса, “Сиёб деҳқон бозори” ди-
ректорининг қурилиш ишлари бўйича 
ўринбосари лавозимида ишлаган йиллари 
Самарқанд шаҳридаги “Шодиёна” савдо 
мажмуаси барпо этилди. Шунингдек, “Те-
мир йўл деҳқон бозори” ёнидаги “Нав-
рўз”, Зеҳний кўчасида “Ипак йўли” савдо 
мажмуалари қурилишига, Темир йўл ва 
Сиёб деҳқон бозорлари савдо расталари 
реконструкциясига раҳбарлик қилди.

Бугунги кунда А.Абдуғаниевнинг шо-
гирдлари устози каби тиришқоқ, интилув-
чан, мустақил фикрлаш қобилиятига эга. 

Абдукарим ака нафақат ишлаган 
жамоаларида, балки ўзи истиқомат қи-
лаётган маҳаллада ҳам ҳурмат-иззатга 
сазовор. Турмуш ўртоғи раҳматли Феруза 
опа билан 3 нафар фарзандни тарбиялаб, 
олий маълумотли қилди. 

-	 Нимагаки эришган бўлсам, 
ҳаммасида Феруза опангизнинг хизмати 
беқиёс, - дейди бугун қутлуғ 70 ёшини 
яқинлари даврасида қаршилаётган Абду-
карим ака. – Қийналган вақтларимда ҳам, 
ютуқларимда ҳам ёнимда бўлди. Менга 
доимо далда бўларди.    

Қурилиш соҳаси фидойиси Абдукарим 
Абдуғаниевга барча дўст ва ҳамкасблар 
номидан узоқ умр, сиҳат-саломатлик 
тилаймиз. 

Дилмурод ТЎХТАЕВ.

Самарқанд алломалари


